
ᑳᑦᑐᓛᑖᕐᓂᕐᒧᑦ ᐃᑭᐊᖅᑭᕕᒃ ᓴᖅᑭᑎᑕᐅᔪᖅ 
 
ᐃᖃᓗᐃᑦ, ᓄᓇᕗᑦ (ᒫᔾᔨ 28, 2007) – ᑭᒃᑯᑐᐃᓐᓇᓄᑦ ᐱᔭᐅᔪᓐᓇᕐᓗᓂ ᑳᑦᑐᓛᖃᕐᓂᕐᒧᑦ ᑐᑭᓯᒋᐊᕈᑎᒃᓴᐃᑦ 
ᓇᕿᑦᑎᑐᐃᓐᓇᕐᓗᓂ ᐱᔭᐅᔪᓐᓇᖅᓯᓂᐊᓕᖅᐳᑦ ᐃᑭᐊᖅᑭᕕᒃᑯᑦ ᓴᖅᑭᑎᑕᐅᓵᖅᑐᒧᑦ ᐅᓪᓗᒥ ᐅᖃᐅᓯᐅᖅᑲᐅᔪᒧᑦ 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᓄᑦ ᒥᓂᔅᑕ ᓚᕖᓂᐊ ᐳᕋᐅᓐᒧᑦ.  
 
“ᐃᑭᐊᖅᑭᕕᒃ ᐱᒻᒪᕆᐅᓪᓗᓂ ᐊᑐᖅᑕᐅᕙᒃᐳᖅ ᓄᓇᕗᑦ ᒐᕙᒪᖓᓂ ᐱᓕᕆᐊᖃᐃᓐᓇᕐᓂᕐᒧᑦ ᓴᙱᒃᑎᑉᐸᓪᓕᐊᖁᓪᓗᒍ 
ᑭᒃᑯᑐᐃᓐᓇᓄᑦ ᑕᑎᒋᔭᐅᔪᓐᓇᕐᓂᕆᔭᖏᑦ ᐱᐅᓯᒋᐊᖅᑎᓪᓗᒍᓗ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔾᔪᑕᐅᔪᖅ 
ᑐᑭᓯᓇᖅᓯᑎᑦᑎᐊᒃᑲᓐᓂᕐᓗᒍ ᑲᒪᒋᔭᐅᑦᑎᐊᕐᓗᓂᓗ ᑳᑦᑐᓛᑖᖅᑎᑦᑎᓂᕆᕙᒃᑕᖏᑦ ᐱᕙᓪᓕᐊᕙᖕᓂᕆᔭᖏᓪᓗ, “ᐳᕋᐅᓐ 
ᐅᖃᖅᑐᖅ.  
 
ᑖᓐᓇ ᐃᑭᐊᖅᑭᕕᒃ, ᐅᕙᓂ ᑕᑯᒋᐊᖅᑕᐅᔪᓐᓇᖅᑐᖅ http://public.govnu.ca , ᓄᓇᕗᒻᒥᐅᓂᒃ ᐊᓯᖏᓐᓂᒡᓗ 
ᑕᑯᒋᐊᕈᑕᐅᔪᓐᓇᕐᓂᐊᓕᖅᐳᖅ ᒐᕙᒪᒃᑯᑦ ᓴᖅᑭᑎᑕᖏᓐᓂᒃ ᑳᑦᑐᓛᓂᒃ ᑳᑦᑐᓛᖃᖅᑎᑦᑎᔪᖅ ᑭᓇᐅᖕᒪᖔᑦ, ᐊᑭᖓᓄᑦ 
ᑭᓲᓂᖓᓄᓪᓗ.  
 
“ᐊᑐᕈᓐᓇᕐᓗᓂ ᐊᑑᑎᖃᑦᑎᐊᖅᑐᓂᒃ, ᓈᒻᒪᖅᑯᑦᑎᔪᓂᒃ, ᐱᐊᓂᒃᓯᒪᑦᑎᐊᖅᑐᓂᒃ ᑕᒻᒪᖅᓯᒪᙱᑦᑎᐊᖅᑐᓂᒡᓗ ᑐᓴᒐᒃᓴᓂᒃ 
ᐃᓚᒋᔭᐅᓪᓗᐊᑕᖅᐳᖅ ᓴᙱᓂᖃᑦᑎᐊᖅᑐᒥᒃ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ,” ᐳᕋᐅᓐ ᐅᖃᖅᑐᖅ. 
 

ᑖᓐᓇ ᑭᖑᓪᓕᖅᐹᒥ ᖃᓄᐃᓕᐅᕈᑕᐅᕗᖅ ᐱᕆᓕᕆᕝᕕᒋᔭᐅᔪᒧᑦ ᖃᐅᔨᒪᔭᐅᒃᑲᓐᓂᓕᖁᓪᓗᒍ ᖃᓄᖅ ᒐᕙᒪᒃᑯᑦ 
ᑮᓇᐅᔭᖁᑎᖏᑦ ᐊᑐᖅᑕᐅᕙᖕᒪᖔᑕ. ᑭᖑᓂᑦᑎᓐᓂ ᓄᓇᕗᑦ ᒐᕙᒪᖓᓄᑦ ᐱᓕᕆᐊᖑᓯᒪᔪᑦ ᐃᓚᓕᐅᔾᔨᓯᒪᓚᐅᖅᐳᑦ 
ᐊᕐᕌᒍᑕᒫᖅᓯᐅᑎᒥ ᐅᓂᒃᑳᓕᐊᒥᒃ ᓄᓇᕗᑦ ᒐᕙᒪᒃᑯᖓᓂ ᐊᑐᖅᑐᐊᕐᓂᕐᒧᑦ, ᐱᕙᓪᓕᐊᓂᕐᒧᑦ ᑳᑦᑐᓛᑖᖅᓂᕐᒧᓪᓗ, ᒫᓐᓇ 
ᐊᕐᕌᒍᒥ ᑎᓴᒪᒋᓕᖅᑕᖓᓂ, ᐅᓂᒃᑳᖅᑕᐅᓂᖓᓗ ᑳᑦᑐᓛᖃᕐᓂᕐᒧᑦ ᖃᐅᔨᔭᐅᓯᒪᔪᓄᑦ ᐅᓂᒃᑳᓕᐊᓄᑦ 
ᑎᑎᕋᖅᑕᐅᓚᐅᖅᑐᓄᑦ 2006-ᒥ ᑕᒻᒪᖅᑕᖅᓯᒪᙱᑦᑎᐊᖁᓪᓗᒋᑦ ᐋᕿᑦᑎᐊᖅᑕᐅᓯᒪᓗᑎᒡᓗ ᐱᓕᕆᕝᕕᒋᔭᐅᔪᒥ 
ᐅᓂᒃᑳᓕᐊᑦ ᑐᓴᖅᑕᐅᔭᕆᐊᓕᖕᓂᒃ.  
 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᓕᕆᐊᒃᓴᓂᒃ ᑲᒪᔨᐅᕙᒃᐳᑦ ᓄᓇᕗᑦ ᒐᕙᒪᖓᑕ ᐱᕙᓪᓕᐊᕙᒃᑕᖏᓐᓂᒃ 
ᑳᑦᑐᓛᑖᕆᔭᐅᕙᒃᑐᓄᓪᓗ.    

